
Kalaallit Nunaata Imermut Ogimaaloquttamut Isumagqatigiissummut atatilluguKalaallit Nunaata
nunap immikkoortuatut tunuarsimaarfigineqarneranikNamminersorlutik Ogartussat atorun-
naarsitsinissaat pillugu Inatsisartuniaalajangiiffigisassatut siunnersuut.

(Suliffeqarnermut, llisimatusarnermut Avatagiisinullu Naalakkersuisoq)

Aallarniutigalugu oqaatigissuarput naalakkersuisut sagqummiussaat ilassilluarparput taperser-
lugulu.

Issittumi nunagartugut ukiuni kingullerni annertuumik unammilligassaqarpugut nunatut isummer-
figalugillu iliuuseqarfigisariaqgakkatsinnik.

Siullertut:

Silaannaap allanngoriartornerata kingunerisaanik issittumi imartarput annertunerujussuarmik
avataaniitsunik angalaffiuleraluttuinnarpoq siunissamilu nunarsuarmi umiarsuakkut angallaffiuler-
nerpaaffiit ilagiligassaattut inisseratarneranik ogarnissaq ingasattajaarnerunngilag.

Aappaattut:

Uumassusillit issittumi uumasuijunngitsut avataaniit eqqussorneqgartut peqqutigisaanik nunatsinni
imaanik inuussutissarsiuteqarnerput uumasoqatigiit ogimaaqatigiikkunnaariartorneranik pakkersi-
maarisariagarnermi suliniartariagarneq pisariagarpog.

Umiarsuit imermut ogimaaloquttanut isumagatigiissut IMO-p ataani (International Maritime Orga-
nisation) malittarisassat Naalagaaffiit Peqgatigiit nunarsuarmioqatigit akornanni imartanik illersui-
nissamik suliagartut 2017 atuutilersippaat. Atuutilersinnegarnerani nunat tamalaat isumaqatigiis-
summut peqataasut erseqqissunik malittarisassaqgalernikkut sinaakkuteqalernikkut imartamik
uumasogatigiinnullu illersuinissamik periarfissippaat.

Umiarsuit ogimaaloqutaat nunani allani immiunnegarsimasoq nunatsinni imaajaanikkut uumassu-
sillit allat eqqunnegarsinnaapput. Eqqunnegarnerisigut uumasogatigiivut innarleratarsinnaanerat
pinngitsoortinniarlugu aammalu imartarput ogimaaloqutinut taarsiivittut pinngitsoortinniarlugu
aammalu mingutsinnginniarlugu illersorumallugu naalakkersuisut sagqummiussaat ilassilluarparput
inassutigalugulu avatangiisinut ataatsimiititaliamit aappassaaneerneqartinnagu suliarinegassasoq.

